
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 25-Ի N 796-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. ՀՀ Արդարադատության նախարարություն
	13.07.2023թ.

	
	N /27.4/32954-2023

	«Հայաստանի Հանրապետության կառավարության 2013 թվականի հուլիսի 25-ի   N 796-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
[bookmark: _Hlk140224166]	1. Նախագծի նախաբանում որպես լիազորող նորմ հղում է կատարած «Այլընտրանքային ծառայության մասին» օրենքի 14-րդ հոդվածի 2-րդ մասին: Նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները, ըստ որի՝ «Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:»՝ անհրաժեշտ է Հայաստանի Հանրապետության կառավարության 2013 թվականի հուլիսի 25-ի N 796-Ն որոշման նախաբանում նույնպես հղում կատարել «Այլընտրանքային ծառայության մասին» օրենքի 14-րդ հոդվածի 2-րդ մասին՝ որպես լիազորող նորմ:
	2. Նախագծի 2-րդ կետի համաձայն՝ «Սույն որոշումն ուժի մեջ է մտնում 2023 թվականի հուլիսի 1-ից:»:
	Այս առումով հարկ ենք համարում նշել, որ «Նորմատիվ իրավական ակտերի մասին» օրենքի 23-րդ հոդվածի 1-ին մասի համաձայն՝ «Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:»:
	Նկատի ունենալով վերոգրյալ իրավակարգավորումը՝ անհրաժեշտ է վերանայել սույն որոշման ուժի մեջ մտնելու ժամկետը:
	Ընդունվել է: 

	2. ՀՀ ֆինանսների նախարարություն
	22.06.2023թ.

	
	N 01/9-1/12249-2023

	Ձեր 2023 թվականի հունիսի 9-ի N ԳՍ/20.2/16439-2023 գրությամբ ներկայացված «Հայաստանի Հանրապետության կառավարության 2013 թվականի հուլիսի 25-ի N 796-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի վերաբերյալ բովանդակային առումով առաջարկություններ չունենք։ Միաժամանակ խմբագրական առումով հայտնում ենք հետևյալը.
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ (...) Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Նույն օրենքի 2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտ է համարվում Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտը:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
Սահմանադրաիրավական նշյալ նորմի բովանդակությունից բխում է, որ Սահմանադրությունը ենթաօրենսդրական նորմատիվ իրավական ակտեր ընդունելու իրավասությունը վերապահել է միայն Սահմանադրությամբ նախատեսված մարմիններին։ Ընդ որում, նշյալ մարմինները կարող են ենթաօրենսդրական նորմատիվ իրավական ակտեր ընդունել միայն օրենքով հստակ նախատեսված դեպքերում, իսկ լիազորող նորմերը պետք է համապատասխանեն իրավական որոշակիության սկզբունքին, այսինքն, լինեն բավականաչափ հստակ՝ օրենսդրի կամքի բովանդակությունը և սահմանները հասկանալու համար:
Հետևաբար, յուրաքանչյուր դեպքում ենթաօրենսդրական նորմատիվ իրավական ակտ ընդունելու՝ Սահմանադրությամբ նախատեսված այս կամ այն մարմնի լիազորությունը պետք է ուղղակիորեն նախատեսված լինի օրենքով:
Վերոգրյալի համատեքստում նկատենք, որ Նախագծի նախաբանում որպես լիազորող նորմ, ի թիվս այլնի, սահմանված է «Տարածքային կառավարման մասին» օրենքը և ««Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» օրենքի 1-ին հոդվածը և 4-րդ հոդվածի 1-ին մասի 1-ին կետը:  
Ելնելով վերոգրյալից՝ գտնում ենք, որ Նախագծի նախաբանում թերի է սահմանված Նախագծի ընդունման համար հիմք հանդիսացող ՀՀ Սահմանադրության 6-րդ հոդվածի 2-րդ մասի պահանջներին բավարարող լիազորող նորմը, հետևաբար անհրաժեշտ է խմբագրել Նախագծի նախաբանը՝ «Տարածքային կառավարման մասին» օրենքի մասով հղում կատարելով համապատասխան լիազորող նորմին, իսկ ««Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» օրենքի 1-ին հոդվածը և 4-րդ հոդվածի                1-ին մասի 1-ին կետի մասով՝ հստակեցնելով օրենքի լրիվ անվանումը:

	Ընդունվել է: 

	3. ՀՀ աշխատանքի և սոցիալական հարցերի նախարարություն 
	19.06.2023թ.

	
	N ՆՄ/ԳԽ/15166-2023

	Դիտողություններ և առաջարկություններ չունեն:
	Ընդունվել է ի գիտություն:

	4. ՀՀ առողջապահության նախարարություն
	14.06.2023թ.

	
	N ԱԱ/16/13808-2023

	Ի պատասխան Ձեր 2023թ. հունիսի 9-ի «Հայաստանի Հանրապետության կառավարության 2013 թվականի հուլիսի 25-ի N 796-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ թիվ ԳՍ/20.2/16439-2023 գրության` ներկայացնում եմ հետևյալ առաջարկությունները.  
1. Նախագծի նախաբանում, որպես լիազորող նորմ բավարար է միայն «Նորմատիվ իրավական ակտերի մասին» օրենքին հղում կատարելը:
2. Նախագծի հավելված 1-ով հաստատված ցանկի «Ծառայության անցկացման վայրի (կազմակերպության) անվանումը» սյունակը կարիք ունի խմբագրման` պահպանելով կազմակերպությունների անվանումների գրառման միատեսակությունը:
	   1.   Ընդունվել է մասամբ:  Միայն «Նորմատիվ իրավական ակտերի մասին»  օրենքով առաջնորդվելու վերաբերյալ հայտնում ենք, որ իրավական ակտում փոփոխություններ և լրացումներ կատարելու հնարավորությունն ինքնին չի ենթադրում, որ սոսկ այդ հնարավորությունն ամրագրող դրույթին հղում տալով կարող է ընդունվել ցանկացած բովանդակությամբ փոփոխություն կամ լրացում նախատեսող կարգավորում: Իրավական ակտում փոփոխություն կամ լրացում կատարելու համար անհրաժեշտ է կատարվող վերանայումների բովանդակությանը համարժեք լիազորող նորմի առկայությունը: Նախագծով կատարվող լրացումների համար հիմք է հանդիսանում «Այլընտրանքային ծառայության մասին» ՀՀ օրենքի           14-րդ հոդվածի 2-րդ մասը:
2. Չի ընդունվել: Կազմակերպությունների անվանումները Ցանկում գրված են Հայաստանի Հանրապետության արդարադատության նախարարության իրավաբանական անձանց պետական ռեգիստրի գործակալությունում դրանց գրանցման անվանումներին համապատասխան:

	5. ՀՀ արտակարգ իրավիճակների նախարարություն
	13.06.2023թ.

	
	N 01/01.1/3689-2023

	Դիտողություններ և առաջարկություններ չունեն:
	Ընդունվել է ի գիտություն:

	6. ՀՀ ներքին գործերի նախարարություն
	21.06.2023թ.

	
	N 43/21/77389-23

	Դիտողություններ և առաջարկություններ չունեն:
	Ընդունվել է ի գիտություն:

	7. ՀՀ  Արագածոտնի մարզպետարան
	16.06.2023թ.

	
	N 01/1.1/02877-2023

	Դիտողություններ և առաջարկություններ չունեն:
	Ընդունվել է ի գիտություն:

	8. ՀՀ Արարատի մարզպետարան
	20.06.2023թ.

	
	N 01//03711-2023

	Դիտողություններ և առաջարկություններ չունեն:
	Ընդունվել է ի գիտություն:

	9. ՀՀ Արմավիրի մարզպետարան
	12.06.2023թ.

	
	N 01/9/04160-2023

	Դիտողություններ և առաջարկություններ չունեն:
	Ընդունվել է ի գիտություն:

	10. ՀՀ Գեղարքունիքի մարզպետարան
	14.06.2023թ.

	
	N 01//4407-2023

	Դիտողություններ և առաջարկություններ չունեն:
	Ընդունվել է ի գիտություն:

	11. ՀՀ Կոտայքի մարզպետարան
	12.06.2023թ.

	
	N 01/08.2/03686-2023

	Դիտողություններ և առաջարկություններ չունեն:
	Ընդունվել է ի գիտություն:

	12. ՀՀ Լոռու մարզպետարան
	12.06.2023թ.

	
	N 01/118.1/04230-2023

	Դիտողություններ և առաջարկություններ չունեն:
	Ընդունվել է ի գիտություն:

	13. ՀՀ Շիրակի մարզպետարան
	12.06.2023թ.

	
	N 01//05472-2023

	Ի կատարումն 2023 թվականի հունիսի 9-ի Ձեր թիվ ԳՍ/20.2/16439-2023 հանձնարարականի տեղեկացնում ենք, որ «Հայաստանի Հանրապետության կառավարության 2013 թվականի հուլիսի 25-ի N 796-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագիծը քննարկվել է ՀՀ Շիրակի մարզպետի աշխատակազմում:
Առաջարկում ենք նախագծի հավելվածի 42-րդ կետում «Գյումրու կոմունալ ծառայություն» բառերից հետո գրառված «ՀՄ» և 44-րդ կետում գրառված «Անի կոմունալ տնտեսություն» բառերից հետո գրառված «ՀՄ» տառերի փոխարեն գրառել «համայնքային բյուջետային հիմնարկ» բառերը:
	     Չի ընդունվել: Կազմակերպությունների անվանումները Ցանկում գրված են Հայաստանի Հանրապետության արդարադատության նախարարության իրավաբանական անձանց պետական ռեգիստրի գործակալությունում դրանց գրանցման անվանումներին համապատասխան:

	14. ՀՀ Սյունիքի մարզպետարան
	15.06.2023թ.

	
	N 01//04144-2023

	Դիտողություններ և առաջարկություններ չունեն:
	Ընդունվել է ի գիտություն:

	15. ՀՀ Վայոց ձորի մարզպետարան
	12.06.2023թ.

	
	N 01/19.1/4062-2023

	Դիտողություններ և առաջարկություններ չունեն:
	Ընդունվել է ի գիտություն:

	16. ՀՀ Տավուշի մարզպետարան
	14.06.2023թ.

	
	N 01/23/02720-2023

	Դիտողություններ և առաջարկություններ չունեն:
	Ընդունվել է ի գիտություն:

	17. Երևանի քաղաքապետարան
	19.06.2023թ.

	
	N 01/108403-23

	Դիտողություններ և առաջարկություններ չունեն:
	Ընդունվել է ի գիտություն:



